UROLA KOSTA

UROLA KOSTAKO IBILBIDE ETA TXANGOEZ GOZA EZAZU!

Gure eskualdean askotariko bazter eta paisaiak dituzu, ibilbideen sarean murgildu,
kultur ondare baliotsua miretsi, ingurumena errespetatu eta bizimodu osasungarria
edukitzeko. Eskualdeko herrietan barrena (Getaria, Orio, Zarautz, Aia eta Zumaia)
ibiliz, gure historia, eskualdea, itsas, kultura eta natura ondarea ezagutu eta
gozatuko dituzu.

Gure bailaran itsasoa eta lurra mugatzen duten lerro bitxiek forma aldapatsuak
sortzen dituzte itsaslabarretan, lasaiak hondartza zabaletan eta garaiak naturaz
estalitako mendietan. Orografia berezia, aukera paregabea eskainiko dizuna
itsasoaren eta lehorraren artean kokatutako eremu honi loturiko kirol ugari
egiteko.

Eskualde honetako naturaren ikonoetako bat Euskal Kostaldeko Geoparkea da,
geruza geologiko miragarriak dituena eta hainbat mendi-ibilbide eskaintzen
dizkizuna. Beste bat, Pagoetako Parke Naturala, eskualdeko eremu berde nagusia.

Santiago Bideko erromesen urratsak ere sentitzen dira, sentitu, eskualdean.
'Kostaldeko Bideak' Orio, Zarautz, Getaria eta Zumaia lotzen ditu. Orion bisita
ditzakezu Kantauri itsasoaren gaineko balkoi idilikoa den Tourseko San Martin
ermita, Bariko San Nikolas eliza, Hirigune Historikoa eta Done Jakue Bidearen
Interpretazio Zentroa. Zarauztik txakolinaren sorleku den Getariara zoazela, berriz,
baserri, zelai eta mahatsondoen lekuko izango zara, Zumaiaraino iritsi arte.

Ibilbide hauek aukera paregabea eskaintzen dizute familiarekin eta lagunekin,
ibiliz, gure eskualdea ezagutzeko. Gonbidapena egina dago, gure bailararen
paisaiaz gozatu eta aurretik dituzuen bide hauek ezkutatzen dituzten sekretuak
aurkitzeko.

Aia, Getaria, Orio, Zarautz eta Zumaia. Bakoitzak bere nortasuna du. Bisitatzea
merezi duen bailara.

AIA

Aia ezer bada, natura da, gizakiaren eta
naturaren arteko oreka. Bereziki
azpimarratzekoak dira, Pagoetako Parke
Naturala eta Agorregiko burdinola.

GETARIA

Getaria xarma berezia duen arrantzale
herria da. Ezagun egin da bere

seme-alaba ospetsuengatik, bere
gastronomiarengatik, baita San Anton
mendiak eskaintzen dituen

ikuspegiengatik ere.

ORIO

Orio aparta da kirola egiteko nahiz bere
gastronomia dastatzeko. Orion aurkituko
dituzu Done Jakue Bideari eskainitako
Interpretazio Zentroa, hirigune historiko
ederra eta hondartza lasai bat, Antilla.

ZARAUTZ
Ondare aberatsa, merkataritza, o
ur-kirolak, museoak, kale-bizitza...

Zarautz, herri bizia eta erakargarria urte
osoan.

ZUMAIA

Zumaiak bi hondartza, kirol-portu bat eta
hirigune historiko interesgarria ditu. Euskal
Kostaldeko Geoparkerako sarbidea ere bada.
Lurraren historiako pasarte zirraragarrienak
gordetzen dituen aztarna geologikoak dituzu
bertan, parerik ez duen paisaia ederrean.

Ibilbide luzeak Grandes recorridos

== GR ™

Ibilbide luzeek hainbat etapa izan ohi dituzte, urrun dauden zonalde edo udalerriak
lotzen dituztelako.

Ibilbide laburrak 1 PR — Pequeiios recorridos

Ibilbide laburrek 50 Km baino gutxiago izaten dituzte eta egun batean egiteko
modukoak izaten dira. PR siglekin ezagutzen dira. Norabidea adierazten duten markak
zuri eta hori kolorekoak dira.

Herri ibilbideak — SL Senderos locales

Ibilbide laburrek 10 Km baino gutxiago izaten dituzte eta, askotan, herrigune bat
inguratzen dute, herri horren aberastasunak txango eroso baten bitartez ezagutzeko
modua izateko.

MIDE komunikazio sistema bat da, txangolarien artekoa, ibilbideen gogortasun tekniko
eta fisikoa baloratzeko erabiltzen dena. MIDEk lau alderdi neurtzen ditu (1etik 5era,
errazenetik zailenera).

IBILBIDE LUZEAK

GRANDES RECORRIDOS

Artzainek maiatzean igotzen dituzte ardiak lur garaietara eta urrian jaitsi zonalde
epelagoetara, belardi onenen bila. Ibilbide luze honek (GR) Lizarrusti (Gipuzkoa eta
Nafarroaren arteko muga) eta Zarautz (Gipuzkoako kostaldea) lotzen ditu, artzainen
bideetan barrena. Altxonbide izenak ere esanahi hori du: Artzainen Bidea. Xenda
honen bitartez honako babesguneak lotzen dira: Aralar Natur Parkea (Lizarrusti),
Hernio-Gazume KBEa, Pagoetako Natur Parkea eta IAurritzako Biotopo Babestua
(Zarautz).

Altxonbide

Etapa 1: Zarautz - Bidegoian 23,2 Km 6 h15

Hondarribitik Mutrikuko Saturraran hondartzaraino doan mendi Ibilbide Luze (GR)
honen zati hau garai bateko baleazaleek, zelatatzeko, erabiltzen zituzten talaietatik
zehar doa. Hortik dator bidearen izena. Itsasoari begira egiten den bide honetan
Jaizkibel-Ulia KBEa, IAurritzako Biotopoa, Garate-Santa Barbara KBEa eta Euskal
Kostaldeko Geoparkea zeharkatzen dira. Bidean dituzu hainbat hondartza, kala,
gotorleku, herri eta auzo. Horregatik, aukera paregabea eskaintzen du Gipuzkoako
natura eta kultura ezagutzeko.

%) Etapa 5: Zumaia - Deba 13,6 Km 4 h 45’

Zumaiatik Arantzazura doan mendi Ibilbide Luze (GR) honek Euskal Kostaldeko
Geoparkea lotzen du Aizkorri-Aratz natur Parkearekin, lzarraitz KBE zeharkatuz.
Harriarekin duen harremana eta harri horiek sortzen duten zirrara dira bide honen
ezaugarri nagusiak: Flyscheko, Ekaingo, lzarraitzeko eta Aizkorri-Aratzeko harriek
aspaldiko garaien oihartzunak dakarzkigute.

25 Km 8 h 45’

Etapa 1: Zumaia - Loiola

Ibilbide hau Orioko hirigune historikoan hasten da eta, Talaimendiren magalean
barrena, Orioko itsas aurrera iristen da. Ibilbidearen zatirik handiena pista gisakoa da,
eta Itxaspe baserriraino iristen da, Orioko udalerrian itsasora begira dagoen baserri
bakarrera. Jende askorentzat ohiko ibilbidea da, paisaia ederrak izateaz gain, aldapa
gutxi duelako eta bide erraza delako. Bidean zehar hainbat begiratoki daude, garai
batean arrantzarako eta defentsarako erabiltzen zirenak.

Ibilbide hau Lusarbeko atsedenlekutik abiatzen da, Igeldo-Orio bidearen ondotik. Bide
honetan zehar Orioko goiko aldea ezagutzeko aukera izango duzu, eta baita kostako
eta Gipuzkoako barnealdeko paisaia ederrak ikusteko aukera ere. Auzolanean
eraikitako bideak igaroko dituzu. Euren probetxurako baserritarrek elkarlanean
egindako zereginei esaten zaie auzolana. Kukuarri gaina paisaia ederrak erakusten
dituen begiratoki zoragarria da.

Lusarbe - Kukuarri

Zarauztik irteten bagara, ibilbide hau San Pelaio errekaren parean doa, itsasoratzeko
lekura iritsi arte. Ifurritzako Biotopo Babestua inguratu eta Talaimendira igoko gara.
Hemendik, Orioko Oribarzarreko hondartza lasaira jaitsiko gara. Oria ibaiaren
itsasadarraren ondotik jarraitu eta eskuinera biratuko dugu, hegoalderantz, Aiako
herrira.

PR-Gi 202 Ruta del Txakoli O 8h15

Kostaldeko hiru herri, Zumaia, Getaria eta Zarautz, barrualdeko zenbait auzo eta
herrirekin lotzen ditu ibilbide zirkular honek, hala nola Urdaneta eta Aizarnazabalekin.
Gure ibilbidearen abiapuntua herri horietako edozein izan daiteke, eta nahi dugun
norabidea har dezakegu hortik. Belardi, baso eta mahasti txikien artean egingo dugu
bidea, eskualdeak txakolingintzan duen tradizioaren lekuko. Gora egingo dugu
barrualdera sartu ahala, eta auzo ederrak bisitatuko ditugu bidean, Elkano, Urdaneta,
Saiatz, Zubialde eta Oikia, esate baterako. Urola ibaiaren ertzetara ere eramango gaitu
bidezidorrak.

PR-Gi 4001 Vuelta a Pagoeta

X 17,5 Km
O 7h25

Pagoetako mendiaren magalean kultur eta natur ondarea uztartuta ageri zaizkigu.
Pagadi artean ikusiko ditugu elur-zuloak, failak eta haginak. Goiko eta beheko larreen
antzinako bideetan barrena Altzolara goazela, Urola Kostako paisaiaren ikuspegi zabala
izango dugu aurrean.

PR-Gi 4002  CruzdePagoeta ( 2h10

Auzo eta hirigune txiki ugarik osatzen duten arren, hedaduran Gipuzkoako herri
handienetakoa da Aia. Ibilbide osoa herriko lurretan barrena doa, Urdanetako auzo
txikitik, Aiako erdigunera. Bidean, hainbat ikuspuntutatik, paisaia ederrez gozatzeko
aukera izango duzu, eta natur eta historia altxor ugarirekin egingo duzu topo.

SL-Gi 40

2,8 Km

10 O 45

Ibilbide zirkularra da. Zumaiatik urrundu gabe landabideetatik barrena doan ibilaldi
atsegin eta erraz honetan, Basustagainako muinora iritsiko gara (74 m). Tontor
horretatik Urola ibaiaren azken zatia eta Zumaia bera ikusiko ditugu.

Basustagaina

Ibilbide zirkularra da. Bide honek Oikia auzotik Urolaren ibarrera eta Mantzisidor
zubira eramango gaitu. Zubi hori mendeetan Urola ibaiaren gaineko azken pasabidea
izan zen, ibaia itsasoratu aurretik.

Oikia

1 2 - Agorregi: Burniaetaura % 3,7 Km
SL-Gi 4001 Agorregi: Hierroyagua ¢ 1h15

Agorregiko burdinola ezagunera doan bide honetan naturaren indarra pertsonen
beharretara moldatuta ikusiko duzue. Burdinola gaur egun funtzionamenduan dago,
duela lau mende martxan jarritako teknologia jasangarriarekin. Familiarekin egiteko
bide aproposa da. Lorategi Botanikoan aurkituko dituzue landaretza-aberastasun
handia, tokiko espezie ugari, espezie exotikoak...

SL-Gi 4002 Recorridode fauna (¢ 2h15

Pottokak, betizuak, orkatzak, oreinak... ikusiko ditugu. Pottokak eta betizuak
desagertzeko zorian dauden etxeko animaliak dira, basoko fauna etxekotzearen lekuko
biziak. Etxeko guztiek gozatzeko ikuzkisuna, batez ere etxeko txikiek. Ibilbidea baso
naturalen eta landatuen artetik igarotzen da. Laurgain jauregiko santutxoak babesten
ditu inguruak.

Zumaiako flyscha liburu geologiko bat da, 50 milioi urte baino gehiagoko historia
kontatzen duena. Algorriko ibilbidea San Telmo ermitatik abiatu eta, ibili errazean,
historia luze honen atal mamitsuenean barneratzen da: Paleozenoa. Han aurkituko
ditugu dinosaurioak desagertu zireneko garaien aztarnak edo aspaldiko aldaketa
klimatikoenak. Denboran zehar atzera egingo dugu urrats bakoitzean, iraganaren
detektibe izango gara eta planetaren etorkizunari buruzko gogoetak piztuko zaizkigu.

KOSTALDEKO BIDEA

CAMINO DE LA COSTA

Gipuzkoako itsasbazterretik Bizkaiko mendebaldera garamatzan Kostaldeko Bide hau
da Santiagora doan erromesbiderik zaharrenetarikoa, ezagunagoak diren beste batzuk
baino lehenagokoa. Marinelen herriak eta nekazaritza-eremuak bateratzen dituen
bidea da, hiri handiek eta baserri giroko herrixkek osatzen duten ingurune liluragarria.

Etapa 2: Donostia - Zarautz 22,8 Km 6 h 30’

Gipuzkoako hiriburua atzean utzi ondotik, bidea malkartsua da. Igeldotik aurrera,
paisaia kantauriar zoragarriak ikusteko aukera izango dugu berriro. Baserri bakartiak,
abeltzaintzako ustiategiak, bideak eta bidezidorrak topatuko ditugu landare artean.
Horixe izango da gure paisaia, Orioko herri baleazalera iritsi arte.

Etapa 3: Zarautz - Deba 21,3 Km 6h

Kostaldeko mendiak zeharkatu eta Kantauri itsasoko urak begietatik galdu gabe, Done
Jakue bideak aurrera jarraitzen du, Getariko eta Zumaiako portuetara iritsi arte. Etapa
Deban amaitu aurretik, bidea landa-inguruneetan sartzen da, Itziar parean. ltziarko
santutegian duzu Gipuzkoako ama birjina zahar eta gurtuenetakoa, Itziarko Ama
Birjina beltza.

Zarautz_-De.bat.l-

N

TURISMO-BIDEAK
RUTAS TURISTICAS

1 6 Bale Talaiak ‘ 2 Familientzako bideak
Atalayas balleneras 0 Rutas para s

San Anton Talaia - Atalaya de San Ant6n

1,7 Km 30’

Getariako portutik San Anton mendian gora egingo dugu itsasargiraino. Haren ondoan,
jada desagertuta dagoen San Anton ermitaren zimenduak eta talaia baten dorre
zilindrikoa ikus ditzakegu. Txoko honetatik, Higer eta Matxitxako lurmuturren artean
zabaltzen den euskal kosta osoa ikus dezakegu. Ondoren, San Anton mendiaren
tontorrera iritsiko gara. Antzina, beste talaia bat zegoen leku horretan. Gaur egun
dagoen eraikina, “Katxapo” izenez ezagutzen dena, XX. mendekoa da. Talaia honek
eskaintzen duen ikuspegia zoragarria da.

Gaztetape hondartza, Cetaria.
Playa de Gaztetape, Getaria.

Kostaldeko bidea - Camino de la Costa 3,95 Km 1h10o

i=\ Irisgarria
(_/ Accesible
Getaria eta Zarautz lotzen ditu bide honek. Itsaslabarrak inguratuz, N-634 errepidearen
paraleloan doan ibilbide laua da. Altzako Harria lurmuturreko itsaslabarren ondotik
igaroko gara. Leku horretan zegoen, harkaitz-muino baten gainean, gaur desagertuta

dagoen Lasuntalai talaia. Handik ikusten zituen talaiariak Malkorbe badiako
lazun-sardak edota beste mota batzuetako arrain-sardak.

Bide zirkularra - Ruta circular 10,6 Km 3h

Zarautzera iritsi baino lehen, Santa Kruz talaiara hurbilduko gaituen bidea hartuko
dugu. Talaia Allepunta lurmuturrean dago. Toki horretatik ezin hobeto ikusten da
Zarauzko hondartza, baina baita Getaria (mendebalderantz) eta Zarauztik ekialdera
dauden Gipuzkoako portu guztietako bokaleak ere. Handik gutxira, Santa Barbara
baselizaren ondotik igaroko gara (XVIII. mendean eraikia). Hemendik ere kostaldearen
panoramika ederra ikus dezakegu.

Zumaia: Oinezko ibilbideak
Zumaia: Rutas a pie

LAY Itsasadarra eta itsasoa - Ria y mar 6,8 Km 2h

® Familientzako bidea
b 4 W Ruta para familias

Zumaiako hiribilduko lehen biztanleen jarduera nagusia nekazaritza izan zen, baina
Zumaiako herriak, betidanik, industria, ontzigintza eta portu jarduera handia ere izan
du. Historian zehar -hiribildua sortu zenetik, seguruenik-, eta gaur egunera arte,
ontzigintza oso jarduera garrantzitsua izan da Urolaren ibaiertzean. Urola ibaiaren
aldamenetik haren bokaleraino doan ibilbidea antzina ontzigintza-jarduerarako gune
nagusi izandakotik barrena doa.

Y21 Talaimendi - Algorri 4 Km 1 h 4o

®  Familientzako bidea

Ibilbide honek aukera paregabea ematen digu Zumaiatik gertuen dauden itsaslabarrak
ikusteko. Altxor geologiko apartak dira, orain dela gutxi arte urrunetik etorritako
geologia-aditu bakan batzuk bakarrik ezagutzen zituztenak, baina sekretu liluragarriak
gordetzen dituzte. Egokiena ibilbidea itsasbeheran egitea da, aldi horretan agerian
geratzen den marearteko zabalgune zabala ikusi ahal izango baitugu.

Zumaia - Elorriaga - Pikote 8,5 Km 2h30

Ibilbide honek duen bertuterik handienetako bat, hain zuzen ere, Zumaiako parajerik
ederrenetako batzuk ikusteko aukera eskaintzea da, esate baterako, Urola itsasadarra,
Elorriaga aldera ditugun muino leun eta baserriak eta, azkenik, itsaslabar harrigarriz
jositako kostaldea.

Zumaia - Artadi - Askizu 9 Km 2h20

Oso ibilbide erraza da. Garate gainera iristean, bista paregabeak izango ditugu: Oikia,
Urola ibarra, Izarraitzeko mendigunea, Indamendi, eta inguruko beste zenbait mendi.
Artadi kantauriarra atzean utziko dugu berehala, eta txakolinetarako mahastiak
pixkanaka-pixkanaka nagusitzen joango zaizkigu. Ibilbideari jarraituz Askizu auzora
iritsiko gara.

Zumaiari Bira - Vuelta a Zumaia 18,5 Km 5h

Oso ibilbide erosoa da, zementuzko eta asfaltozko bideetan zehar doa gehienbat, eta
ezin hobeto biltzen ditu kostaldearen eta barnealdearen alderdirik erakargarrienak.
Ibilbidean zehar bi aldiz zeharkatzen da Urola ibaia, eta zenbait landa-auzo igarotzen
dira: Artadi, Oikia, Ibafarrieta eta Elorriaga.

: : K 10 Km
1 8 Orio - Kukuarri O 3h30

Oriotik abiatuz, ibilbideak ibaia eta kostaldea jarraitzen ditu Itxaspe baserriraino.
Hemendik Donostia-lgeldo-Orio bidearen bide-gurutzera jarraitu behar da. Hemendik
aurrera Kukuarrira (364 m) doan pista hartu behar da, gurutzea eta paisaia ederrak
ikusteko gune ederra. Ondoren, mendebaldera jaitsiko gara, eta lehenengo
bide-gurutzean barru aldera doan bidea hartuko dugu, Oriora doan Done Jakue
Bidearekin bat egin arte. San Martin ermitara eramango gaitu, eta hortik Orioko alde
zaharrera.

Argazkilaria / Fotégrafo: Befiat Gereka

ITURRARAN Parketxea
Tel. 943 83 53 89
iturraran@gipuzkoamendizmendi.net
www.aiapagoeta.com
www.gipuzkoamendizmendi.net

GETARIAko Turismo Bulegoa
Oficina de Turismo de GETARIA
Aldamar parkea, 2
Tel. 943 14 09 57
info@getariaturismo.eus

ORIOko Turismo Bulegoa
Oficina de Turismo de Orio

Kale Nagusia, 17
Tel. 943 83 55 65
orioturismo@gmail.com

www.getariaturismo.eus turismo.orio.eus

ZARAUZko Turismo Bulegoa
Oficina de Turismo de ZARAUTZ
Nafarroa kalea, 3
Tel. 943 83 09 90

turismoa@zarautz.eus

ZUMAIAko Turismo Bulegoa
Oficina de Turismo de ZUMAIA
Kantauri plaza, 13
Tel. 943 14 33 96
turismoa@zumaia.eus

www.turismozarautz.eus zumaia.eus/eu/turismoa

ORIO

getaria e TURISMOA
LIRCLA, KOSTAKD :
LDl ELEARTEA
wostaidea” Cos
I zumala

www.costavasca.org

EUSKO JAURLARITZA
GOBIERNO VASCO

OSASUN SAILA
DEPARTAMENTO DE SALUD

BASQUE COUNTRY

Saiatu mendira bakarrik ez joaten.

Langak, txabolen ateak eta abar ez utzi zabalik.
Txakurrak beti lotuta eraman.

Ez ezazu zaborrik lurperatu edo bota.

Ez egin surik eta ez bota piztutako zigarrorik.
Itsaslabarretan arreta handiz ibili.

Saiatu balizatutako ibilbideetatik kanpo ez ibiltzen.
Lursail asko pribatuak dira.

B BEE G E

Argazkilaria / Fotégrafo: Beiat Gereka

